
வி ல்லியம் ஷேக்ஸ்பியர் தனது 
‘ட்வெல்த் நைட்’ நாடகத்தில் இப்படி 
ஒரு வசனம் எழுதியிருப்பார். ‘சிலர் 

உயர்ந்த மனிதராகப் பிறக்கின்றனர், சிலர் 
தங­ᝢள் சாதனைகளால் உயர்வை அடைகின்­
றனர், சிலரை உயர்வு தேடி வந்துவிடுகிறது.’ 
இவை தவிர இன்னொரு பிரிவையும் சேர்க்­
கலாம். அதாவது, சிலரின் உயர்வும் உண்­
மையான பெருமையும் அவர­ᝢள் மறைந்து 
நீண்ட காலம் கழித்தே உணரப்படும். அதன்­
பின் அவர­ᝢளின் பெருமை நாளுக்கு நாள் 
வளர்ந்துக�ொண்டே இருக்கும். பாபாசாகேப் 
அம்பேத­ᝢர் இந்த நான்காவது வகையைச் 
சேர்ந்தவர்.

அம்பேத­ᝢரின் வாழ்க்கை வரலாற்றை 
எழுதிய தனஞ்செய் கீர் ச�ொல்வதன்படி, 1956 
டிசம்பர் 6-ம் தேதி அமப்ேத­ᝢர் மறைந்தப�ோது, 
‘இந்தியாவில் அதிகம் வெறுக­ᝢப்பட்ட மனித­
ராக’ அம்பேத­ᝢர் இருந்தார். அவர் மறை­
வின்போது பிரதமர் ஜவஹர்லால் நேரு சுருக்­
கமான அஞ்சலிக் குறிப்பு ஒன்றை 
வெளியிட்டார். ‘இந்திய அரசியலில் மிகவும் 
சர்ச்சைக்குரிய ஒரு நபர்’ என்று அதில் நேரு 
குறிப்பிட்டார்.

தாழ்த்தப்பட்ட மக­ᝢளுக்காக வாழ்நாள் 
முழுக்க ஓயாமல் உழைத்த ஒரு தலைவர், 
இந்திய அரசியலமைப்பு சட்டத்தை வடிவ­
மைத்த சிற்பி, சிறப்பாக செயல்பட்ட மத்திய 
அமைச்சராக 8 ஆண்டுகள் இந்த தேசத்தின்

கட்டமைப்புக்கு அடித்தளம் இட்டவர்... 
(பிரிட்டிஷ் காலத்தில் வைசிராய் நிர்வாக கவுன்­
சிலில் த�ொழிலாளர், நீர்ப்பாசனம் மற்றும் 
நிலக­ᝢரி அமைச்சராக அமப்ேத­ᝢர் பணியாற்­
றினார். பிறகு சுதந்திர இந்தியாவின் முதல் 
சட்ட அமைச்சராக இருந்தார்.) இத்தனை பெரு­
மைகள் க�ொண்ட அம்பேத­ᝢர் ஏன் இப்படி 
அப்போது நினைவுகூரப்பட வேண்டும்?

சமூக சீர்திருத்தத்திற்காக தான் எடுக்கும் 
முயற்சிகள் தன்னை பெரும்பான்மை இந்தி­
யர­ᝢள் மத்தியில் வெறுக­ᝢப்படும ்நபராக மாற்­
றிவிடும் என்பதை அம்பேத­ᝢர் அறிந்திருந்­
தார். ஆனாலும் அவர் அதைத் த�ொடர்ந்து 
செய்தார். ‘‘சமூகக் க�ொடுங்கோன்மையுடன் 
ஒப்பிடும�்போது அரசியல் க�ொடுங்கோன்மை 
ஒன்றுமே இல்லை. அரசின் க�ொடுங்கோன்­
மையை எதிர்க்கும் ஒரு அரசியல்வாதியை­
விட, சமூகக் கேடுகளை எதிர்க்கும் ஒரு மறும­
லர்ச்சியாளர் மிகுந்த தீரமுள்ளவராக இருக்க 
வேண்டும்’’ என்று அம்பேத­ᝢர் ச�ொன்னார்.
அம்­பேத­ᝢ­ரின் வீழ்ச்­சி­யும் எழுச்­சி­யும்!
பெரும்பான்மை மக­ᝢளால் வெறுக­ᝢப்ப­

டும் நபராக அம்பேத­ᝢர் ஏன் மாறினார் என்ப­
தற்கு சில காரணங­ᝢள் உண்டு:

 இந்து சாதி அமைப்பும் தீண்டாமை என்ற 
நடைமுறையும் பிற்படுத்தப்பட்ட மற்றும் 
தாழ்த்தப்பட்ட மக­ᝢளை ஒடுக்குகின்றன என்­
பதால் அவற்றை அவர் எதிர்த்தார். அவர் எழு­
திய ‘சாதியை அழித்தொழித்தல்’ (1936), ‘சூத்­
திரர­ᝢள் யார்?’ (1947), ‘தீண்டப்படாதவர­ᝢள்’ 
(1948) ப�ோன்ற நூல­ᝢள் அனைத்தும், 
யாருமே மறுக­ᝢமுடியாத தகவல­ᝢள் மற்றும் 
வாதங­ᝢளைக் க�ொண்டவை. ‘செங­ᝢல் சுவர் 
ப�ோலவ�ோ, முள­ᝢம்பி வேலி ப�ோலவ�ோ சாதி 
என்பது கண்ணுக்குத் தெரியும் ஒரு ப�ொருள் 
அல்ல. சாதி என்பது அழுத்தமாக மனத்தில் 
இருக்கிறது. அது மற்றவர­ᝢளுடன் இணைய­
விடாமல் மனத்தடையை இந்துக­ᝢளுக்கு 
ஏற்படுத்துகிறது. அந்த மனச்சுவரை அகற்ற 
வேண்டும்’ என்று எழுதுகிறார் அமப்ேத­ᝢர். 
‘தீண்டாமை என்பது சாதி அமைப்பு உருவாக்­
கிய ஒரு விஷயம்தான். சாதிகள் இருக்கும்­
வரை தீண்டாமை இருக்கும.் சாதி அமைப்பை 
அழிப்பது ஒன்றே, தீண்டாமையால் பாதிக­ᝢப்­
படுவ�ோருக்கு மீட்சி தரும்’  என்று 
குறிப்பிடுகிறார். தீண்டப்படாதாரின் உரிமை­
களுக்காக அவர் அமைதிவழியில் பல 
ப�ோராட்டங­ᝢளையும் நடத்தினார்.

 மகாத்மா காந்தியையும் பிற காங்கிரஸ் 
தலைவர­ᝢளையும ்அம்பேத­ᝢர் வெளிப்படை­
யாக விமர்சனம் செய்தார். 1944-ம் ஆண்டு 
பிரிட்டிஷ் பத்திரிகையாளர் பெவர்லி நிக�ோல்ஸ் 
என்பவருக்கு அளித்த பேட்டியில் அமப்ேத­ᝢர் 
இப்படிச் ச�ொல்கிறார்: ‘‘இந்தியாவில் தீண்டப்ப­
டாத மக­ᝢள் இதுவரை எதிர்கொண்ட எதிரிக­
ளில் காந்தியே மிக ம�ோசமானவர். ‘என்னை 
நம்புங­ᝢள் - சாதி இந்துக­ᝢளை நம்புங­ᝢள்’ 
என்று காந்தி எங­ᝢளிடம் ச�ொல்கிறார். ‘நாங்­
கள் உங­ᝢளை நம்ப மாட்டோம், ஏனெனில் 
நீங­ᝢள்தான் எங­ᝢள் பரம்பரை எதிரிகள்’ 
என்று நான் ச�ொல்கிறேன்.’’ அம்பேத­ᝢர் 1945-
ம் ஆண்டு எழுதிய ‘காங்கிரஸும் காந்தியும் 
தீண்டாதாருக்குச் செய்தது என்ன?’ என்ற 
நூலிலும் இப்படி கடுமையான விமர்சனங­ᝢள் 
வைத்தார்.

நாங­ᝢள் இந்துக­ᝢளில் ஒரு துணைப்பிரிவு 
அல்ல, இந்திய தேசிய வாழ்வில் நாங­ᝢள் ஒரு 
தனிப்பிரிவு’ என்பதையே அம்பேத­ᝢர் தன் 
க�ொள்கையாக அறிவித்தார். தாழ்த்தப்பட்ட­
வர­ᝢளுக்கு இரட்டை வாக்குரிமையுடன் 
கூடிய தனித்தொகுதிகள் வேண்டும் என்று 
அவர் ப�ோராடினார். அதுவே தங­ᝢளுக்கு அர­
சியல் அதிகாரத்தைக் க�ொடுக்கும் என அவர் 
நம்பினார். ஆனால், நாடாளுமன்றத்திலும் 
சட்டமன்றங­ᝢளிலும் தாழ்த்தப்பட்டோருக்­
கும ்பழங்குடி மக­ᝢளுக்கும ்தனித்தொகுதிகள் 
மட்டுமே கிடைத்தன.

ஆண்டாண்டு காலமாக ஒடுக­ᝢப்பட்ட சமூ­
கங­ᝢளைச் சேர்ந்தவர­ᝢள், மற்ற சமூகங­ᝢளு­
டன் ப�ோட்டியிட்டு மேலே வர வேண்டுமென்­
றால் அவர­ᝢளுக்கு சில முன்னுரிமைகள் 
வேண்டும் என்று அம்பேத­ᝢர் வாதிட்டார். 
அரசியலமைப்பு சட்டத்தின் பிரிவு 15 மற்றும் 
16-ன் அடிப்படையில் தாழ்த்தப்பட்ட மற்றும் 
பழங்குடி மக­ᝢளுக்கு உயர­ᝢல்வி மற்றும் 
வேலைவாய்ப்பில் இட ஒதுக்கீடு கிடைப்பதற்கு 
அவரே வழிவகுத்தார். இதனாலும் அவர் 
மேல்சாதி என்று கருதப்பட்டவர­ᝢளின் க�ோபத்­
துக்கு ஆளானார்.

சுதந்திர இந்தியாவின் முதல் சட்ட அமைச்­
சர் (1947-–51) என்ற முறையில் அவர் இந்து 
தனிநபர் சட்டத் திருத்த மச�ோதாவை உரு­
வாக்கி நாடாளுமன்றத்தில் அறிமுகம் செய்­
தார். பாரம்பரியமான இந்து சட்டங­ᝢளை 
நவீனப்படுத்தும் முயற்சி அது. பலதாரத் திரு­
மணத்துக்குத் தடை, பெண­ᝢளுக்கு விவாக­
ரத்து உரிமை, பெண­ᝢளுக்கு ச�ொத்துரிமை 
என்று பல முற்போக்கான அம்சங­ᝢள் அதில் 
இருந்தன. காங்கிரஸுக்கு உள்ளேயும் வெளி­
யேயும் இருந்த பழைமைவாதிகள் அதைக் 
கடுமையாக எதிர்க்க, அந்த மச�ோதா நிறை­

வேறவில்லை. எனவே, 1951 செப்டம்பரில் 
அமப்ேத­ᝢர் அமைச்சர் பதவியை ராஜினாமா 
செய்தார். (பாபாசாஹிப் வாழ்நாளிலேயே 
இவற்றை நான்கு வெவ்வேறு சட்டங­ᝢளாகப் 
பிரித்து பிற்காலத்தில் நேரு சட்டமாக்கினார் 
என்பது குறிப்பிடத்தக­ᝢது!)

 ‘நான் இந்துவாகப் பிறந்தேன், ஆனால் 
இந்துவாக சாக மாட்டேன்’ என அம்பேத­ᝢர் 
வெளிப்ப்படையாக பிரகடனம் செய்தது 
பெரும ்சர்ச்சையை ஏற்படுத்தியது. தான் இறப்­
பதற்கு இரண்டு மாதங­ᝢளுக்கு முன்பாக, 
சுமார் ஐந்து லட்சம் ஆதரவாளர­ᝢளுடன் 
இணைந்து அவர் ப�ௌத்த மதத்துக்கு மாறி­
னார்.

அமப்ேத­ᝢருக்கு 150 ஆண்டுகளுக்கு முன்­
பாக வாழ்ந்த தாமஸ் பெய்னுக்கு ஏற்பட்ட 
கதியே, இந்தக் காரணங­ᝢளால் அம்பேத­ᝢ­
ருக்கும் ஏற்பட்டது. தாமஸ் பெய்ன் அமெரிக்க 
சுதந்திரப் ப�ோர் மற்றும் பிரெஞ்சுப் புரட்சி என 
இரண்டு நாடுகளின் விடுதலைகளில் பங்கெ­
டுத்தவர். பிரெஞ்சுப் புரட்சிக்குப் பிறகு 
அமைந்த அரசாங­ᝢத்தில் எம்.பி பதவி வகித்­
தவர். அமெரிக்க தேசத்தை நிறுவிய தலைவர்­
களில் ஒருவர். என்றாலும், 1794-ம் ஆண்டு 
தாமஸ் பெய்ன் எழுதிய ‘பகுத்தறிவின் காலம்’ 
(Age of Reason) என்ற நூலுக்கு எழுந்த எதிர்ப்­
பின் காரணமாக அவரது பெயரே அமெரிக்க 
வரலாற்றிலிருந்து அழிக­ᝢப்பட்டது. பைபிள் 
மற்றும் கிறிஸ்தவ மதம் குறித்து அவர் அந்த 
நூலில் கடுமையாக விமர்சனம் செய்திருந்­
தார். அந்த ஒற்றைக் காரணத்துக்காக அவரது 
வாழ்நாள் சேவைகளை மறுக­ᝢவும் நிராகரிக்­
கவும் செய்தார­ᝢள்.

அதேப�ோலவே 1956 முதல் 1990 வரை 
அ ம் பே த ­ᝢ ரி ன்  பெ  ய ரை   ம க ­ᝢ ள் 
நினைவிலிருந்து அழிக்க ஒரு ம�ௌனச் சதி 
நடைபெற்றது. பள்ளிப் பாடநூல­ᝢளில்கூட 
அவர் பெயரை ப�ோகிற ப�ோக்கில் ச�ொல்லியி­
ருப்பார­ᝢள். அல்லது அவரின் சேவைகளை 
ச�ொல்லாமலே தவிர்த்திருப்பார­ᝢள். சட்டம், 
ப�ொருளாதாரம், சமூகவியல் மற்றும் அரசி­
யல் அறிவியல் சார்ந்து ஆழ்ந்த புலமையுடன் 
அவர் எழுதியிருந்த நூல­ᝢள் ஏராளம். 
ஆனால், இந்தப் பாடங­ᝢளின் கல்லூரிப் பாட­
நூல­ᝢள் அவரது கருத்துகளை ஒருப�ோதும் 
விவாதித்ததில்லை.

பகவான் தாஸ், க�ோவிந்த் வல்லப பந்த், 
டி.கே.கார்வே, டாக்டர் பி.சி.ராய், புருஷ�ோத்­
தம் தாஸ் டாண்டன் மற்றும் பி.வி.கானே... 
இந்தப் பெயர­ᝢளை நீங­ᝢள் கேள்விப்பட்டிருக்­
கிறீர­ᝢளா? இவர­ᝢள் பல்வேறு துறைகளில் 
குறிப்பிடத்தக்க பங­ᝢளிப்பு செய்தவர­ᝢள். 
ஆனால், அம்பேத­ᝢருடன் ஒப்பிடும�்போது 
அவர­ᝢளின் பங­ᝢளிப்பு சிறியது. இருப்பினும், 
நாட்டின் உயரிய விருதான பாரத ரத்னா இவர்­
களுக்கு வழங­ᝢப்பட்டது. பகவான் தாஸுக்கு 
1955-லும், ஜி.பி.பந்துக்கு 1957-லும், டி.கே.
கார்வேவுக்கு 1958-லும், டாக்டர் பி.சி.ராய் 
மற்றும் பி.டி.டாண்டன் ஆகிய�ோருக்கு 1961-
லும், பி.வி.கானேவுக்கு 1964-ம் ஆண்டும் 
பாரத ரத்னா வழங­ᝢப்பட்டது. பாகிஸ்தானைச் 
சேர்ந்த கான் அப்துல் கபார் கான்கூட 1987-ல் 
பாரத ரத்னா விருது பெற்றார். நம் எம்.ஜி.
ஆருக்கு 1988-ல் பாரத ரத்னா வழங­ᝢப்பட்டது. 
ஆனால், அமப்ேத­ᝢருக்கு அவர் இறந்து 34 
ஆண்டுகளுக்குப் பின்னர் 1990-ம் ஆண்டு 
வி.பி.சிங் ஆட்சியில்தான் பாரத ரத்னா விருது 
வழங­ᝢப்பட்டது.

சரத்பவாருக்கும் நாம் நன்றி ச�ொல்ல 
வேண்டும். மகாராஷ்டிரா முதல்வராக 1979-
ம் ஆண்டு அவர்தான்  அம்பேத­ᝢரின் எழுத்து­
களையும ்உரைகளையும ்த�ொகுத்து புத்தகங்­
களாக வெளியிட ஒரு குழு அமைத்தார். 
மகாராஷ்டிரா அரசின் கல்வித்துறை 
அவற்றை ஆயிரக­ᝢணக்கான பக­ᝢங­ᝢளில் 
17 த�ொகுப்புகளாக வெளியிட்டது.

வால்டேர் மற்றும ்தாமஸ் பெய்ன் ப�ோன்ற 
சிந்தனையாளர­ᝢளுடன் ஒப்பிடத்தக்க மகத்­
தான ஒருவரை இந்தியா உருவாக்கியிருக்கி­
றது என்பதை அந்த நூல­ᝢளைப் படிக்கும்­
ப�ோது உணரலாம். அவரது பேனா மையில் 
அவர் ஆன்மாவும் கலந்திருந்தது. இடிமுழக்­
கம் ப�ோன்ற அவரது எழுத்துகள், ஒடுக­ᝢப்பட்ட 
எவரையும் வீறுக�ொண்டு எழச் செய்யும். 
அவரின் சமகாலத்தில் வாழ்ந்த அரசியல் 
தலைவர­ᝢளைவிட அவர் அதிக படித்தவர், 
ஆழ்ந்து சிந்தித்தவர், விரிவாக பல்வேறு 
துறைகளில் எழுதியவர்.

1990-க்குப் பிறகு பாபாசாஹிப்பின் புகழ் 
பெருகத் த�ொடங்கியது. இந்தியா முழுக்க தலித் 
மக­ᝢள் அரசியல்ரீதியாக அணிதிரண்டது 
இதற்கு ஒரு காரணமாக அமைந்தது. தலித் 
சிந்தனையாளர­ᝢள் பலர் அவரைப் பற்றியும் 
அவரது சிந்தனைகள் பற்றியும் விரிவாக 
எழுத ஆரமப்ித்தார­ᝢள். ஏராளமான நூல­ᝢள் 
வெளியாகின. அவர் வாழ்ந்த காலத்தில் 
அவரை எதிர்த்த அரசியல் கட்சியினர்கூட 
இப்போது அவரை தங­ᝢளில் ஒருவராக 
இணைத்துக்கொள்ள முயல்கின்றன. இடது­
சாரிய�ோ, வலதுசாரிய�ோ, ப�ொருளாதார நிபு­
ணர­ᝢள் அவரது கருத்துகளை அடிக­ᝢடி 
மேற்கோள் காட்டுகின்றனர்.

தவ­றான அவ­தூ­று­கள் மூன்று!
சமூகநீதிக்கும் எதிரான சக்திகள் சில, அம்­

பே  த ­ᝢ ரி ன்  ப ங ­ᝢ ளி ப் பு களை   
சிறுமைப்படுத்தும்விதமாக அவதூறுகளைப் 
பரப்புகின்றன. அந்த அவதூறுகளை நாம் 
விரிவான விளக­ᝢங­ᝢள் ச�ொல்லி மறுக்க 
வேண்டும்.

அவதூறு 1. 
‘‘இந்தியாவின் அரசியலமைப்பு சட்டத்தை 

அம்பேத­ᝢர் உருவாக­ᝢவில்லை. அவர் வெறு­
ம னே   அ ர சி ய ல்  நி ர்ண  ய  சபை   
விவாதங­ᝢளைக் குறிப்பு எடுத்த ஒருவர் மட்­
டுமத்ான்!’’

இது மிகவும் அபத்தமான அவதூறு. இந்­
தியாவின் அரசியலமைப்பு சட்டத்தை 389 
உறுப்பினர­ᝢளைக் க�ொண்ட அரசியல் நிர்­
ணய சபை விவாதித்து அங்கீகரித்தது. 
ஆனால், இந்தச் சபை ஒரு வெற்றிடத்திலி­
ருந்து அரசியலமைப்பை உருவாக­ᝢ­
வில்லை. அதன் வரைவுக் குழுத் தலைவராக 
டாக்டர் அம்பேத­ᝢர் பல ப�ொறுப்புகளை ஏற்­
றார். அரசியலமைப்பு சட்டத்தின் ஒவ்வொரு 
சட்டப்பிரிவுக்கும் பின்னணிக் குறிப்பு தயாரிப்­
பது, சட்டப்பிரிவுக்கான வரைவுச் ச�ொற­ᝢ­
ளைப் பரிந்துரைப்பது, அரசியல் நிர்ணய 
சபையில் சட்டப் பிரிவு பற்றிய விவாதத்தை 
முன்னெடுத்து நடத்துவது, உறுப்பினர­ᝢள் 
எழுப்பும் கேள்விகளுக்கு விளக­ᝢம் அளிப்பது, 

அந்த விவாதங­ᝢளின் அடிப்படையில் சட்டப்­
பிரிவின் ச�ொற­ᝢளை சரிசெய்வது என்று அவ­
ருக்கு மிக முக்கியமான ப�ொறுப்பு இருந்தது. 
அரசியல் நிர்ணய சபையின் விவாதங­ᝢளைப் 
படிக்கும் எவருக்கும் இது தெரியும்.

அரசியல் நிர்ணய சபை உறுப்பினர­ᝢளில் 
சுமார் 250க்கும் மேற்பட்டவர­ᝢள் வழக­ᝢறி­
ஞர­ᝢள். ஜவஹர்லால் நேரு, சர்தார் படேல், 
ராஜேந்திர பிரசாத், சி.ராஜக�ோபாலாச்சாரி 
ஆகிய�ோர் வழக­ᝢறிஞர­ᝢள்தான். அவர­ᝢளில் 
ஒருவரை ஏன் அரசியலமைப்பு சட்ட வரைவுக் 
குழுவின் தலைவராக ஆக­ᝢவில்லை?

அம்பேத­ᝢர் தவிர, அரசியலமைப்பு சட்ட 
வரைவுக் குழுவில் சிறந்த சட்ட மேதைகள் 
ஆறு பேர் இருந்தனர் - அல்லாடி கிருஷ்ணசாமி 
ஐயர், என்.க�ோபாலசுவாமி அய்யங்கார், 
கே.எம்.முன்ஷி, முகமது சாதுல்லா, பி.எல்.
மிட்டர், மற்றும் டி.பி.கெய்தான். அவர­ᝢளில் 
ஒருவரை ஏன் வரைவுக் குழுவின் தலைவ­
ராக­ᝢவில்லை?

ஏனென்றால், பாபாசாகேப் மட்டுமே இந்த 
வேலைக்கு மிகவும் ப�ொருத்தமானவர் என்­
பது மகாத்மா காந்தி முதல் காங்கிரஸில் 
இருந்த தலைவர­ᝢள் அனைவருக்கும் தெரி­
யும். அதனால் அவர­ᝢள் டாக்டர் அம்பேத­ᝢரு­
டன் இருந்த கருத்து வேறுபாடுகளை ஒதுக்கி­
வைத்துவிட்டு, அவரை வரைவுக் குழுவின் 
தலைவராக்கினர்.

இந்திய அரசியலமைப்புச் சட்டம் ஏற்றுக்­
க�ொள்ளப்பட்ட பின்னர், அரசியல் நிர்ணய 
சபையின் தலைவராக இருந்த டாக்டர் ராஜேந்­
திர பிரசாத், அதற்காக அம்பேத­ᝢருக்கு சிறப்­
பான பாராட்டுகளை வழங்கினார். “வரைவுக் 
குழுவின் உறுப்பினர­ᝢளும் குறிப்பாக அதன் 
தலைவரான டாக்டர் அம்பேத­ᝢர் அவர­ᝢளும், 
தன்னுடைய ம�ோசமான உடல்நிலையை­
யும ்ப�ொருட்படுத்தாமல் மிகுந்த ஆர்வத்துடன் 
இந்தப் பணியைச் செய்து முடித்தார­ᝢள் என்­
பது மற்றவர­ᝢளைவிட எனக்கு நன்கு தெரி­
யும். அவரை வரைவுக் குழுவில் சேர்த்ததும், 
அதன் தலைவராக ஆக்கியதும ்நாங­ᝢள் எடுத்­
தவற்றிலேயே மிகச் சிறப்பான முடிவு. அம்­
பேத­ᝢர் தனது தேர்வை நியாயப்படுத்தியது 
மட்டுமின்றி, அவர் செய்த பணிக்கும்  சிறப்புச் 
சேர்த்துள்ளார்.” வரைவுக் குழு உறுப்பினர­ᝢ­
ளில் ஒருவரான அல்லாடி கிருஷ்ணசாமி ஐய­
ரும் அம்பேத­ᝢரைப் பாராட்டினார்.  “எனத­
ருமை நண்பர் டாக்டர் அம்பேத­ᝢர் இந்த 
வரைவுக் குழுவின் தலைவராக அயராது 
உழைத்தார். இந்தியாவின் அரசியல­
மைப்பை உருவாக்கும் பணியை முன் நின்று 
எடுத்துச் சென்ற அவரின் திறனையும் தகுதி­
யையும் பாராட்டவில்லை என்றால், நான் 
கடமை தவறியவனாவேன்” என்றார் அவர்.

இந்தப் பாராட்டுகளுக்கு சிகரம் வைத்தது, 
அமெரிக்காவின் க�ொலம்பியா பல­ᝢலைக் 
கழகம். அம்பேத­ᝢர் முன்பு படித்த கல்விக் 
கூடம் அது. இந்தியாவின் அரசியலமைப்பு 
சட்டத்தை வடிவமைத்ததற்காக அம்பேத் 
கருக்கு 1952-ல் சட்டத்துறையில் க�ௌரவ  
டாக்டர் பட்டத்தை வழங்கி சிறப்பித்தது 
க�ொலம்பியா பல­ᝢலைக­ᝢழகம்.

அவதூறு 2. 
அம்பேத­ᝢர் பிரிட்டிஷ் அரசின் கையாள். 

அதனால்தான் அவர் காங்கிரஸ் கட்சிக்கு எதி­
ராக செயல்பட்டார். இதன்மூலம் மறைமுக­
மாக இந்திய விடுதலைக்கு எதிராக அவர் 
இருந்தார்.

‘எது அரசியல்’ என ஜெர்மன் அரசியல் அறி­
ஞர் ஓட்டோ வான் பிஸ்மார்க் ஒரு தத்துவம் 
ச�ொல்லியிருப்பார். ‘அரசியல் என்பது நாம் 
விரும்புவதை சாத்தியமாக்கும் ஒரு கலை.’ 
பாபசாஹிப் இதை நம்பினார். தாழ்த்தப்பட்ட 
சமூகங­ᝢளுக்கு உயர்வும் அதிகாரமும் 
கிடைக்க வேண்டும் என்பது அம்பேத­ᝢரின் 
கனவு. காங்கிரஸில் சேர்ந்தால் இது சாத்திய­
மில்லை என்று அம்பேத­ᝢர் கணித்தார். ஏனெ­
னில், காங்கிரஸ் அப்போது மேல்தட்டு வர்க்­
கத்தினரால் நிறைந்திருந்தது. சமூகப் 
பிரச்னைகளை பின்னுக்குத் தள்ளிவிட்டு 
அரசியல் விடுதலையையே அது பேசியது. 
எனவேதான் அவர் காங்கிரஸை கடுமையாக 
எதிர்த்தார். சமூக சீர்திருத்தங­ᝢள் செய்வதற்கு 
அதன் தலைவர­ᝢளை சுயபரிச�ோதனை 
செய்ய வைத்தார். இப்படி ஒருவித நெருக­ᝢ­
டியை ஏற்படுத்தி, தாழ்த்தப்பட்ட மக­ᝢளுக்கு 
ஏராளமான உரிமைகளை அவரால் சுதந்தி­
ரத்துக்கு முன்பும் பின்பும் பெற முடிந்தது. 
‘‘நம்மை அடிமைப்படுத்தியவர­ᝢளிடம் முறை­
யிடுவதால் எப்போதுமே இழந்த உரிமை­
களை மீண்டும் பெற முடியாது. ஓயாத ப�ோராட்­
டங­ᝢள் மூலமே உரிமைகளை மீண்டும ்
அடைய முடியும். ஆடுகளைத்தான் பலி 
க�ொடுக்கிறார­ᝢள், சிங­ᝢத்தை அல்ல” என்று 
அம்பேத­ᝢர் சரியாகச் ச�ொன்னார்.

பிரிட்டிஷார் முன்போ, மற்றவர­ᝢள் 
முன்போ பணிந்து நின்று பதவிகள�ோ, தனிப்­
பட்ட ஆதாயம�ோ பெற்றுக்கொள்ளும ்இயல்பு 
க�ொண்டவர் அல்ல அம்பேத­ᝢர். அவர் காலத்­
தில் தாழ்த்தப்பட்ட சமூகத்தின் தன்னிகரற்ற 
தலைவராக இருந்தவர் அவர். அமெரிக்கா­
வில் ஒரு பிஹெச்.டி, லண்டனில் ஒரு பிஹெச்.
டி முடித்துவிட்டு லண்டனில் சட்டம் படித்த 
பாரிஸ்டர். இவ்வளவு உயரிய தகுதிகளுடன் 
அமப்ேத­ᝢர் எந்த ஒரு பதவிக்கும ்தவிர்க்க முடி­
யாமல் தேர்வு செய்யப்படுகிற ஆளுமையாக 
இருந்தார். அரசியல் சட்ட வரைவுக் குழுவுக்­
கும் அவரைத் தவிர வேற�ொரு தலைவரை 
காங்கிரஸ் கட்சியினராலேயே ய�ோசிக்க முடி­
யவில்லையே! நேரு அமைச்சரவையிலி­
ருந்து மத்திய அமைச்சர் பதவியைத் தூக்கி­
யெறிந்துவிட்டு வந்தார் அவர். அரச பதவிகள் 
பெரிதில்லை என்ற அவரின் மனநிலை இதி­
லிருந்து புரியும்.

வைசிராய் கவுன்சிலில் உறுப்பினராக 
இருந்து அமைச்சர் பதவி வகித்த காங்கிரஸ்­
காரர­ᝢள் அனைவரும், 1942-ல் ‘வெள்ளை­
யனே வெளியேறு’ இயக­ᝢத்தை காந்தி 
த�ொடங்கியப�ோது ராஜினாமா செய்தார­ᝢள். 
அதன்பிறகும் அம்பேத­ᝢர் த�ொடர்ந்து பதவி­
யில் இருந்ததை விமர்சனம் செய்கிறார­ᝢள். 
ஆனால், அம்பேத­ᝢர் அரசியலில் காந்திக்கு 
எதிரான நிலையில்தானே இருந்தார்! அதுமட்­
டுமில்லை, இந்து மகாசபை மற்றும் முஸ்லிம் 
லீக் கட்சியினரும் காந்தியின் அழைப்பைப் 
புறக­ᝢணித்துவிட்டு வைசிராய் கவுன்சிலிலும் 
மாகாண சட்டமன்றங­ᝢளிலும் அமைச்சர­ᝢ­
ளாகத் த�ொடர்ந்தார­ᝢள்.

‘காங்கிரஸை எதிர்ப்பவர­ᝢள் எல்லாம் 
தேசத்துக்கும் தேச விடுதலைக்கும் எதிரான­
வர­ᝢள்’ என்ற வாதமே தவறானது. விடுதலை 
விஷயத்திலேயே அவர் காங்கிரஸுடன் 
முரண்பட்டார். ‘சமூக விடுதலை இல்லாமல் 
அரசியல் விடுதலை எதையும் தாழ்த்தப்பட்ட­
வர­ᝢளுக்குத் தரப் ப�ோவதில்லை’ என்பது 
அம்பேத­ᝢரின் ஆழமான கருத்து. ‘அப்படிப்­
பட்ட விடுதலை, பிரிட்டிஷ் க�ொடுங்கோன்­
மைக்கு பதிலாக உயர்சாதி க�ொடுங்கோன்­
மையை மட்டுமே ஏற்படுத்தும்’ என்றார் 
அவர்.

வரலாற்றுப் பாடங­ᝢளை அவர் அறிந்தி­
ருந்தார். 1776-ம் ஆண்டு அமெரிக்கா அரசியல் 
விடுதலை பெற்றது. ஆனால், அங்கு அடிமை 
முறையை ஒழிக்க அடுத்து 87 ஆண்டுகள் 
ஆனது. அந்த அடிமைத்தன ஒழிப்பும் வெறு­
மனே காகிதத்தில் மட்டுமே சாத்தியமானது. 
1960-களில் மார்ட்டின் லுதர் கிங்கின் இயக­ᝢம் 
உருவெடுக்கும் வரைகூட அங்கு இனவெறித் 
தாக்குதல­ᝢளும், நிறபேதமும் த�ொடர்ந்தது. 
அமெரிக்கா விடுதலை பெற்று 250 ஆண்டு­
களுக்கு மேலாகியும் வெள்ளையர­ᝢளுக்கு 
சமமான சமூக விடுதலையை அங்கு கருப்பி­
னத்தவர­ᝢள் பெறவில்லை என்பதே யதார்த்­
தம்.

அமெரிக்காவில் வசிக்கும் கருப்பினத்த­
வர­ᝢளை விட இந்தியாவில் தாழ்த்தப்பட்டவர்­
கள், பழங்குடியினர் மற்றும் பிற்படுத்தப்பட்ட 
சமூகத்தினர் மிக ம�ோசமான நிலையில் இருக்­
கிறார­ᝢள் என அம்பேத­ᝢர் அச்சப்பட்டார். நிறு­
வனமயமாக­ᝢப்பட்ட ஒடுக்குமுறை இந்தியா­
வில் இரண்டாயிம் ஆண்டுகளுக்கு மேலாக 
நிகழ்ந்துவருகிறது. அம்பேத­ᝢரின் அச்சம் 
சரிதான் என்பதை சூழல் உணர்த்துகிறது. 
சுதந்திரம் அடைந்து 76 ஆண்டுகள் கடந்தும்­
கூட, நாட்டின் எங்காவது ஒரு மூலையில் 
தினம் தினம் சாதியக் க�ொடுமைகள் நடந்து­
க�ொண்டுதான் இருக்கின்றன.

அவ­தூறு 3. 
அம்­பேத­ᝢர் வெறும் தலித் தலை­வர் 

மட்­டுமே!
அம்பேத­ᝢர் என்ற மாபெரும் தலைவரின் 

அத்தனை உழைப்பையும் புறக­ᝢணித்து 
விட்டு அவரை சிறுமைப்படுத்தும் அவதூறு 
இது. அம்பேத­ᝢரின் உரைகளையும் எழுத்து­
களையும ்படித்தால், அவர் வெறுமனே தாழ்த்­
தப்பட்டவர­ᝢளின் விடுதலைக்காக மட்டும் 
பாடுபட்ட தலைவர் இல்லை என்பது புரியும். 
த�  ொ ழி ல ா ள ர ­ᝢ ள் ,  பெண   ­ᝢ ள் , 
பி ற ்ப டு த ்த ப ்ப ட ்டவர   ­ᝢ ள்  ம ற் று ம் 
சிறுபான்மையினர் என்று பலரின் உரிமைக்­
காகவும் அவர் உழைத்தார். இந்த எல்லா 
பிரிவினரின் உரிமைகளுக்காகவும் பல பிரி­
வுகளை அரசியல் சட்டத்தில் சேர்க்க அவர் 
காரணமாக இருந்தார். மூன்று உதாரணங்­
களை மட்டும் ச�ொல்கிறேன்.

முதலாவதாக, த�ொழிலாளர­ᝢள். 1930-
களில் அம்பேத­ᝢர் த�ொழிற்சங­ᝢம் சார்ந்த 
வழக்குகளில் வாதாடும் முன்னணி வழக­ᝢ­
றிஞராக இருந்தார். 1936-ம் ஆண்டு அவர் 
ஆரமப்ித்த கட்சியின் பெயர், சுதந்திரத் த�ொழி­
லாளர் கட்சி. வாடகைதாரர­ᝢள், விவசாயக் 
கூலிகள் மற்றும் த�ொழிற்சாலைப் பணியா­
ளர­ᝢளின் நலன­ᝢளைப் பாதுகாக்கும் கட்சி­
யாக இது இருந்தது. 1942 முதல் 1946 வரை 
வைசிராய் கவுன்சிலில் இணைந்து த�ொழி­
லாளர் நல அமைச்சராக அவர் செயல்பட்டார். 
வேலை நேரத்தை 10 மணி நேரத்திலிருந்து 
8 மணி நேரமாகக் குறைப்பது உள்ளிட்ட பல 
த�ொழிலாளர் சீர்திருத்தங­ᝢளை அவர் க�ொண்­
டுவந்தார்.

 இரண்டாவதாக, பெண­ᝢள். “ஒரு சமூகத்­
தில் இருக்கும் பெண­ᝢள் அடைந்த முன்னேற்­
றத்தைக் க�ொண்டே அந்தச் சமூகம் அடைந்த 
முன்னேற்றத்தைக் கணக்கிடலாம்” என்னும் 
அவரது மேற்கோளிலிருந்து பாலினச் சமத்து­
வம் த�ொடர்பான அவரின் சிந்தனையை அறி­
யலாம். பெண­ᝢல்வி, திருமணத்திற்கான 
குறைந்தபட்ச வயதை உயர்த்துதல், குடும்பக் 
கட்டுப்பாடு, ஆண­ᝢளுடன் இணைந்து அரசி­
யல் மற்றும் சமூகப் ப�ோராட்டங­ᝢளில் பெண்­
களும் ஈடுபடுதல் என்று பெண­ᝢள் விடுத­
லைக்காக பல செயல்பாடுகளை அவர் 
பரிந்துரைத்தார். ஏற்கெனவே குறிப்பிட்டது 
ப�ோல, அவர் வடிவமைத்த இந்து தனிநபர் 
சட்டமும் பெண­ᝢளின் விடுதலைக்கான 
தாக வே இருந்தது.

  மூன்றாவது, இதர பிற்படுத்தப்பட்ட வகுப்­
பினர­ᝢள் (OBCs). பிற்படுத்தப்பட்ட சமூகத் 
தலைவர     ­ᝢ ளை   அ கி ல  இ ந் தி ய 
பிற்படுத்தப்பட்டோர் கூட்டமைப்பை உருவாக்­
குங­ᝢள் என அம்பேத­ᝢர் ஊக­ᝢப்படுத்தினார். 
நேரு அமைச்சரவையிலிருந்து சட்ட அமைச்­
சர் பதவியை ராஜினாமா செய்ததற்கு அவர் 
இரண்டு காரணங­ᝢளைச் ச�ொன்னார். 
ஒன்று, இந்து தனிநபர் சட்டம் நிறை 
வேற்றப்படாதது. இரண்டாவது, நேரு அரசு 
பிற்படுத்தப்பட்டோர் நலனுக்காக எதுவும ்செய்­
யவில்லை என்ற அதிருப்தி. தனது ராஜினாமா 

கடிதத்தில் அம்பேத­ᝢர் கூறியது இது: “பிற்படுத்­
தப்பட்ட வகுப்பினருக்கான பாதுகாப்பை 
எதையும் அரசமைப்புச் சட்டம் க�ொண்டிருக்­
கவில்லை என்பதை எண்ணி நான் மிகவும் 
வருந்தினேன். இனி குடியரசுத் தலைவரால் 
நியமிக­ᝢப்படும் ஆணையத்தின் பரிந்துரை­
களின் அடிப்படையில், அரசு அவற்றை நிறை­
வேற்ற வேண்டும். நாம் அரசமைப்பு  
ச ட ்ட த ் தை  நி றைவேற்     றி  
ஓராண்டிற்கு மேலாகிறது. ஆனால், 
பிற்படுத்தப்பட்டோர் ஆணையத்தை நியமிப்­
பது பற்றி அரசு சிந்திக­ᝢவே இல்லை.” பாபாசா­
ஹிப் பிற்படுத்தப்பட்ட வகுப்பினர் நலன­ᝢளை 
தன் இதயத்தில் தாங்கியிருந்தார் என்பதை 
இது காட்டுகிறது.

என் ச�ொந்த அனு­ப­வம்:
மகாத்மா காந்தியும் டாக்டர் அமப்ேத­ᝢரும் 

தங­ᝢள் நமப்ிக்கைகளில் முரண்பட்டவர­ᝢள். 
உலகத்தை வெவ்வேறு க�ோணத்தில் பார்த்­
தவர­ᝢள். சாதி அமைப்பை தீவிரமாக ஆதரித்­
தவர் காந்தி.பெரிய த�ொழிற்சாலைகளுக்கு 
எதிராகவும் இருந்தார். முதலாளிகளும் நில 
உடைமையாளர­ᝢளும் ஏழை மக­ᝢளை ஆத­
ரிக்க வேண்டும் என்று கூறி வந்தவர். கிராம 
சுயாட்சியை அவர் ஆதரித்தார். இந்த ஒவ்­
வ�ொரு விஷயத்திலும் அமப்ேத­ᝢரின் கருத்து 
நேரெதிராக இருந்தது.

கிராம பஞ்சாயத்துகள் குறித்த அம்பேத­ᝢ­
ரின் கருத்து சரியாகவே இருந்தது என்பதை 
ஒரு ஐ.ஏ.எஸ் அதிகாரியாக என் தனிப்பட்ட 
அனுபவத்தில் அறிந்துக�ொண்டேன்.

ஒரு கிராமப் பஞ்சாயத்து என்பது சிறிய குடி­
யரசு ப�ோல அதிகபட்ச சுயாட்சியுடன் செயல்பட 
வேண்டும் என்று காந்தி கனவு கண்டார். அது 
சட்ட அதிகாரம், நீதி அதிகாரம் மற்றும் நிர்வாக 
அதிகாரம் க�ொண்டு சுயாட்சியுடன் செயல்பட 
வேண்டும் என்றார் அவர். ஆனால், ‘இந்தக் 
கிராமக் குடியரசுகள் என்பவைதான் இந்தி­
யாவை அழிக்கின்றன. கிராமம் என்பது 
என்ன? வட்டாரப் பெருமிதம், அறியாமை, 
குறுகிய மனப்பான்மை, சாதி மற்றும் மத­
வெறி ஆகியவற்றில் திளைத்திருப்பவை தான் 
கிராமங­ᝢள்’ என்று அமப்ேத­ᝢர் சாடினார்.

கடந்த 1996-ம் ஆண்டு மதுரை மாவட்டம் 
மேலூர் அருகேயுள்ள மேலவளவு ஊராட்சி 
மன்றத் தலைவரான தலித் சமூகத்தைச் 

சேர்ந்த முருகேசன், தலித் சமூகத்தைச் 
சேர்ந்த ஊராட்சி மன்ற உறுப்பினர­ᝢள் இரு­
வர் உள்பட ஆறு பேர் ஓடும் பேருந்தில் சாதி 
இந்துக­ᝢளால் வெட்டிப் படுக�ொலை செய்யப்­
பட்டனர். மேல் சாதியினர் கட்டுப்பாட்டை மீறி 
அவர­ᝢள் உள்ளாட்சித் தேர்தல­ᝢளில் ப�ோட்டி­
யிட்டார­ᝢள் என்பதே இந்தப் படுக�ொலைக்குக் 
காரணம். ஆச்சர்யம் என்னவென்றால், 1931-
ம் ஆண்டு அம்பேத­ᝢர் மேலூர் பகுதிக்கு 
வருகை தந்திருந்தார். அந்தப் பயணம் பற்றி 
தன் நூலில் விவரிக்கும் அம்பேத­ᝢர், மேலூர் 
பகுதி சாதிய ஒடுக்குமுறைகளுக்குப் பெயர் 
பெற்றிருந்தது என்று ச�ொல்கிறார்.

மதுரை மாவட்டத்தில் பாப்பாப்பட்டி, கீரிப்­
பட்டி மற்றும் நாட்டார்மங­ᝢலம ்ஆகிய மூன்று 
ஊராட்சிகளுக்கும் 1996 முதல் 2006 வரை 
தேர்தல் நடத்த முடியவில்லை. இந்த மூன்று 
ஊராட்சிகளிலும் ஊராட்சித் தலைவர் பத­
வியை தலித்துகளுக்கு ஒதுக்கீடு செய்ததை 
சாதி இந்துக­ᝢள் ஏற­ᝢவில்லை. அவர­ᝢள் தேர்­
தலைப் புறக­ᝢணித்தனர். தலித் சமூகத்தி­
னரை வேட்புமனு செய்யவிடாமல் அச்சுறுத்­
தவும் செய்தனர். இதேப�ோல விருதுநகர் 
மாவட்டத்தில் க�ொட்டாக்காச்சியேந்தல் கிரா­
மத்திலும் இதே பிரச்னை 2001 முதல் 2006 
வரை த�ொடர்ந்தது.

சாதி இந்துக­ᝢளுக்கே இங்கு நிலங­ᝢள் 
ச�ொந்தம். தலித்துகள் அவர­ᝢள் நிலங­ᝢளில் 
விவசாயக்கூலிகளாக இருந்தனர். அதனால் 
வேறுவழியின்றி அவர­ᝢள் பணிந்தனர். சில 
சமயங­ᝢளில் தலித்துகள் இந்த ஊர்க் கட்டுப்­
பாட்டை மீறி வேட்புமனு செய்தாலும், உடன­
டியாக மிரட்டலுக்கு பயந்து அதைத் திருமப்ப் 
பெற்றனர். சிலர் ப�ோட்டியின்றி தேர்வு செய்­
யப்பட்டு, உடனடியாக பதவியை ராஜினாமா 
செய்ததும் நடந்தது. இப்படியே பல ஆண்டுகள் 
த�ொடர்ந்தது. இந்த நான்கு ஊராட்சிகளிலும் 
தேர்தலை நடத்த 17 முறை செய்யப்பட்ட முயற்­
சிகள் த�ோல்வியடைந்தன. தேர்தலில் த�ோற்­
பவர­ᝢள் உண்டு, தேர்தலே நடத்த முடியாமல் 
அரசு த�ோற்ற சம்பவம் இது. 2004-ம் ஆண்டு 
அப்போதைய முதல்வர் ஜெயலலிதா, அமைச்­
சர் ஓ.பன்னீர்செல்வம் தலைமையில் நான்கு 
அமைச்சர­ᝢள் க�ொண்ட குழுவை இந்த ஊர்­
களுக்கு அனுப்பி, சாதி இந்துக­ᝢளை சமாதா­
னம் செய்ய முயன்றார். ஆனால், அவர­ᝢள் 
வளைந்து க�ொடுக­ᝢவில்லை.

2006-ம் ஆண்டு கலைஞர்  அவர்கள் 
முதல்வரானார். ஊரக வளர்ச்சி மற்றும் உள்­
ளாட்சித் துறை அமைச்சராக மு.க.ஸ்டாலின் 
ப�ொறுப்பேற்றார். நான் அந்தத் துறையின் 
செயலாளராக நியமிக­ᝢப்பட்டேன். மதுரை 
மற்றும் விருதுநகர் மாவட்ட கலெக்டர­ᝢளு­
டன் இணைந்து அந்த ஊராட்சிகளுக்கு சில 
நலத்திட்டங­ᝢளை அறிவித்தும், கண்டிப்பு 
காட்டியும் ஒருவழியாக 18-வது முயற்சியில் 
வெற்றிகரமாகத் தேர்தலை நடத்திக் காட்டி­
ன�ோம். எனினும் அந்த நான்கு ஊராட்சித் 
தலைவர­ᝢளையும் சாதி இந்துக­ᝢள் மிரட்டி 
ராஜினாமா செய்ய வைத்துவிடுவர­ᝢள�ோ 
என்று நான் கவலைப்பட்டேன். எனவே, 
சென்னையில் ஒரு விழாவுக்கு ஏற்பாடு செய்­

தேன். அந்த நான்கு ஊராட்சிகளின் தலைவர்­
கள், துணைத் தலைவர­ᝢள், ஊராட்சி மன்ற 
உறுப்பினர­ᝢள் சென்னைக்கு வரவழைக­ᝢப்­
பட்டனர். ஒரு விழாவில் முதல்வர் அவர­ᝢளை 
க�ௌரவித்தார். இப்படி ஒரு விழாவை  
நடத்தியபிறகு அவர­ᝢளை ராஜினாமா செய்ய 
வைக்க சாதி இந்துக­ᝢள் துணிய மாட்டார­ᝢள் 
என நம்பினேன்.

அது மட்டுமில்லை, முதல் ஆறு மாதங­ᝢ­
ளுக்கு அங்கு ஊராட்சிக் கூட்டங­ᝢள் நடக்கும்­
ப�ோதெல்லாம் சம்பந்தப்பட்ட தாசில்தாரும் 
வட்டார வளர்ச்சி அலுவலரும் அந்தந்த கிரா­
மங­ᝢளுக்குச் சென்று கூட்டத்தில் சிறப்புப் பார்­
வையாளர­ᝢளாகப் பங்கேற்க வேண்டும் 
என்று உத்தரவிட்டேன். அந்த அதிகாரிகள் 
முன்னிலையில் அவர­ᝢளை அவமானப்ப­
டுத்த மேல் சாதியினர் எதுவும் செய்ய மாட்டார்­
கள் என்று நினைத்தேன். ஒருவழியாக அந்­
தப் பிரச்னை தீர்க­ᝢப்பட்டது.

வேறு சில மாவட்டங­ᝢளிலும் புகார­ᝢள் 
வந்தன. தலித் ஊராட்சித் தலைவர­ᝢளும் 
ஊராட்சி மன்ற உறுப்பினர­ᝢளும் சாதி இந்துக்­
களுக்கு சமமாக உட்கார வைக­ᝢப்படாமல் 
தரையில் உட்கார வைக­ᝢப்படுகின்றனர் 
என்று ஒரு புகார். இன்னும் சில ஊராட்சிகளில் 
அவர­ᝢள் அலுவலகத்துக்கு வெளியே நின்று 
கூட்ட நடவடிக்கைகளை கவனிக்க வேண்­
டும். கூட்டம் முடிந்ததும் அதற்கான பதிவேட்­
டில் கையெழுத்து ப�ோட்டுவிட்டுப் ப�ோய்விட 
வேண்டும். ஒவ்வொரு மாவட்ட கலெக்டருக்­
கும் நான், ‘உங­ᝢள் மாவட்டத்தில் இருக்கும் 
தலித் ஊராட்சித் தலைவர­ᝢளை அழைத்துக் 
கூட்டம் ப�ோடுங­ᝢள். ஊராட்சியில் அவர்­
கள�ோ, தலித் ஊராட்சி மன்ற உறுப்பினர­ᝢள�ோ 
அவமானப்படுத்தப்படுகிறார­ᝢளா என்று 
கேளுங­ᝢள்’ என்று உத்தரவிட்டேன். அப்படி 
ஏதாவது சம்பவம் நடந்திருந்தால், சாதி இந்துக்­
களை சேர்ந்த துணைத் தலைவர் மற்றும் 
வார்டு உறுப்பினர­ᝢளுக்கு எச்சரிக்கைக் கடி­
தம் அனுப்புங­ᝢள் என்று கேட்டுக்கொண்­
டேன். ‘இப்படி இனி நடந்தால் நீங­ᝢள் கைது 
செய்யப்படுவீர­ᝢள்’ என்று கலெக்டர­ᝢள் கண்­
டித்த பிறகு இந்தப் பிரச்னை நின்றது.

ஆனாலும், அவ்வப்போது இப்படி ஒன்றி­
ரண்டு சம்பவங­ᝢள் நடைபெறும். 2020 
அக்டோபரில்கூட இப்படி ஒரு சம்பவம் நடந்­
தது. தலித் சமூகத்தைச் சேர்ந்த பெண் ஊராட்­
சித் தலைவர் தரையில் உட்கார்ந்திருக்க, 
மேல் சாதியைச் சேர்ந்த துணைத் தலைவ­
ரும் மற்ற ஊராட்சி மன்ற உறுப்பினர­ᝢளும் 
நாற்காலியில் உட்கார்ந்தபடி கூட்டம் நடத்தி­
னார­ᝢள்.

இந்த 21-ம் நூறாண்டிலேயே இதுதான் 
நிலைமை என்றால், 1940-களில் எப்படி இருந்­
திருக்கும் என்று கற்பனை செய்து பாருங­ᝢள்! 
முன்னேறிய மாநிலமான தமிழ்நாட்டிலேயே 
இதுதான் நிலைமை என்றால், நாட்டின் பிற 
மாநிலங­ᝢளில் எவ்வளவு ம�ோசமாக இருக்­
கும் என நினைத்துப் பாருங­ᝢள். தேர்தலில் 
ப�ோட்டியிட்டு வென்று ஊராட்சி மன்றத் தலை­
வராக இருக்கும் ஒரு தலித்துக்கே இதுதான் 
நிலை என்றால், கிராமங­ᝢளில் சாதாரணமாக 
இருக்கும் தலித்துகள் எப்படி நடத்தப்படுவார்­
கள் என்று ய�ோசித்துப் பாருங­ᝢள்.

சாதிவாரியாகப் படிநிலைகளில் பிரிந்துள்ள 
நம் சமூகத்தில், காந்தி ச�ொல்வது ப�ோல கிராம 
ஊராட்சிகளை சட்ட அதிகாரம், நீதி வழங்கும் 
அதிகாரம ்மற்றும் நிர்வாக அதிகாரம ்க�ொண்ட 
சுயாட்சிக் குடியரசுகளாக மாற்றுவது ஆபத்தா­
னது. அது சாதி ஒடுக்குமுறையை இன்னும் 
அதிகமாக்கும்.

அதனால்தான் அம்பேத­ᝢர் சரியாக ஒரு 
விஷயத்தைச் ச�ொன்னார். “மக­ᝢளாட்சி என்­
பது வெறும் அரசாங­ᝢத்தின் வடிவம் அன்று. 
உண்மையில் அது ஒருங்கிணைந்த வாழ்க்­
கைமுறையின் வடிவமாகும். இது சக மனிதர்­
களுக்கு மதிப்பும் மரியாதையும் அளிக்கிற 
மனப்பாங்கை உருவாக்க வேண்டும். இந்தி­
யாவில் நிலவுகிற சாதி அமைப்பானது தேசிய 
ஒற்றுமையைக் குலைக்கிறது. உண்மை­
யான ஜனநாயகத்தை நாம் அடைவதை சாத்­
தியமில்லாமல் செய்கிறது.”

முடி­வாக சில வார்த்தை­கள்!
இந்தத் தலைமுறையில் அம்பேத­ᝢருக்­

குக் கிடைக்கும் புகழ் முழுமை அடைந்துவிட­
வில்லை. அவருக்கு உரிய மரியாதையை­
யும் அங்கீகாரத்தையும் இன்னமும் நாம் 
வழங்கிவிடவில்லை என்றே ச�ொல்வேன். 
அவரின் படைப்புகளை இந்தியாவின் பெரும்­
பாலான மனிதர­ᝢள் இன்னும் படித்திருக­ᝢ­
வில்லை, குறிப்பாக மேல்சாதியினர். இதற்கு 
சாதிரீதியான வெறுப்பும் காரணமாக இருக­ᝢ­
லாம். ‘‘என் சமூகத்தில் பிறக்காத ஒருவர் 
மேதையாக இருக்க முடியாது’’ என்ற 
வெறுப்பை அதுவே ஏற்படுத்துகிறது. இன்­
ன�ொரு காரணத்தை ‘சித்தார்த்தா சிண்ட்­
ர�ோம்’ என வரையறுக­ᝢலாம். சாக்கிய தேசத்­
தி ன்  அர ண்மனை   சு வர ­ᝢளுக்கு ள் 
அடைபட்டுக் கிடந்த இளவரசனுக்கு எளிய 
மக­ᝢளின் துயரம் தெரியவில்லை. அதைக் 
கண்டறிந்த பின்னரே சித்தார்த்தன் புத்தராக 
மாற முடிந்தது. அம்பேத­ᝢரின் நூல­ᝢளைப் 
படிக்கும் எவரும், தாழ்த்தப்பட்ட மக­ᝢளின் 
துயரை உணர முடியும்.

அறிஞர் தாமஸ் பெயின் மறைந்தப�ோது 
அவருக்கு ராபர்ட் கிரீன் இங­ᝢர்சால் அளித்த 
புகழுரை அப்படியே அம்பேத­ᝢருக்கும் 
ப�ொருந்தும.் “அவர் தாழ்த்தப்பட்ட வகுப்பைச் 
சேர்ந்தவர். அவர் பிறந்த நாட்டில் யாருக்கும் 
உண்மையான சுதந்திரம் என்பது என்ன­
வென்று தெரியாது. அவர­ᝢளுக்கும், அவர­ᝢ­
ளின் உடைமைகளுக்கும் பாதுகாப்பின்றி, 
அடிமைச் சங்கிலிகளால் கட்டுண்டு கிடந்த­
னர். அவர­ᝢளுக்கான உரிமைகள் மதகுரு­
மார­ᝢள் மற்றும் மேல்தட்டு பிரபுக­ᝢளின் கால­
டியில் நசுக­ᝢப்பட்டிருந்தது. நீதிக்காக 
வாதாடுவது என்பதே அங்கு தேசத் துர�ோக­
மாக கருதப்பட்டது. அவர் ஒவ்வொரு நிலை­
யிலும் அடக்குமுறையையும், எங்கும் அநீதி­
யை  யு ம்  க ண் டு  க�  ொ தி த ்தா  ர் . 
வழிபாட்டுத்தலங­ᝢளில் கபட நாடகத்தையும், 
அரசவையில் பேராசை க�ொண்டோரையும், 
அரியாசனத்தில் க�ொடுங்கோலர­ᝢளையும் 
கண்டார். வலியவர­ᝢளுக்கு எதிராக துணிச்­
சலுடன் ப�ோராடி எளியவர­ᝢள் பக­ᝢம் நின்றார். 
அதிகாரம் மிக்க சிலர் பக­ᝢம் நிற்காமல், அடி­
மைப்படுத்தப்பட்டோருக்கு உற்ற துணையா­
கத் திகழ்ந்தார்.”

இந்தியாவின் தாமஸ் பெய்னுக்கு இதை­
விட சிறந்த அஞ்சலி இருக்க முடியாது.

எல்­லோ­ருக்­கு­மான தலை­வர் அண்ணல் அம்­பேத்கர்!

- கே. அச�ோக் வர்தன் ஷெட்டி
ஐ.ஏ.ஏஸ். (ஓய்வு)


